PROJEKTNI ZADATAK
Specijalista za finansijsko upravljanje pri Jedinici za implementaciju Projekta
Projekat pravedne tranzicije u odabranim regijama bogatim ugljem u BiH

Uvod i elementi projekta
Jedinica za implementaciju projekta (JIP) uspostavlja se u okviru Federalnog ministarstva energije, rudarstva i industrije (FMERI, Ministarstvo) i biće odgovorna za pripremu, koordinaciju, upravljanje i implementaciju projekta u Federaciji Bosne i Hercegovine.
Ukupna vrijednost investicije za tri rudnika iznosi 79,90 miliona EUR. Projekat bi se realizovao u periodu od pet godina. 
Projekat se sastoji od sljedećih komponenti:
Komponenta 1: Institucionalno jačanje i upravljanje projektom
Komponenta 2: Prenamjena rudničkog zemljišta (Banovići i Kreka) i zatvaranje odabranih jama (Zenica)
Komponenta 3: Proizvodnja obnovljive energije u Rudnicima Banovići i Kreka
Komponenta 4: Podrška za tranziciju radne snage i zajednice za Rudnike Banovići i Zenica
Za potrebe implementacije Projekta pravedne tranzicije u odabranim regijama bogatim ugljem u Bosni i Hercegovini (u daljem tekstu Projekat), Federalno ministarstvo energije, rudarstva i industrije (u daljem tekstu Ministarstvo) namjerava angažovati Specijalistu za finansijsko upravljanje. Specijalista za finansijsko upravljanje će biti dodijeljen Jedinici za implementaciju projekta  i podržavati Ministarstvo u upravljanju i koordinaciji svih aktivnosti u okviru Projekta, do okončanja njegove implementacije, a prema dole navedenom obimu radova.
Opis poslova Specijaliste za finansijsko upravljanje
Specijalista za finansijsko upravljanje će biti angažovan/a pri Jedinici za upravljanjem projektom koja će biti uspostavljena u Ministarstvu te će o svom radu direktno izvještavati Koordinatora projekta. Glavni zadatak Specijaliste za finansijsko upravljanje je sprovođenje svih aktivnosti i procedura usmjerenih ka razvoju, održavanju i upravljanju sistema finansijskog menadžmenta koji će omogućiti Jedinici za implementaciju projekta, odnosno Ministarstvu, da postigne finansijske obaveze projekte, sve u skladu sa procedurama dogovorenim u saradnji sa Svjetskom bankom. 
Specijalista za finansijsko upravljanje izvršava sljedeće specifične zadatke:
· Pruža podršku Koordinatoru projekta u zadacima finansijskog upravljanja u okviru Projekta; 
· Doprinosi procesu planiranja i budžetiranja Projekta, te sastavlja povezane finansijske prognoze i analize; 
· Priprema godišnji budžet za Projekat i podržava izradu godišnjeg plana rada;
· Uspostavlja i održava sisteme finansijskog upravljanja u skladu sa zahtjevima; 
· Izvršava sve potrebne aktivnosti vezane za planiranje, isplate, plaćanja, računovodstvo i finansijsko izvještavanje u koordinaciji sa Ministarstvom;
· Djeluje kao podrška i referentna osoba za sve zadatke vezane za finansijsko upravljanje projektom; 
· Odgovara za nadzor svih finansijskih pitanja Projekta; 
· Priprema i dostavlja adekvatne i pravovremene administrativne i finansijske informacije Koordinatoru projekta i osoblju zaduženom za implementaciju Projekta kako bi mogli donositi informisane odluke; 
· Uspostavlja i održava aranžmane za isplate (client connection, potpisnici, namjenski račun) za Projekat; 
· Održava namjenski Račun u skladu sa procedurama IBRD-a, vrši redovna bankovna usklađivanja i osigurava da se sredstva iz zajma pravovremeno stave na raspolaganje u skladu sa potrebama Projekta; 
· Priprema Zahtjeve za povlačenje sredstava i osigurava da prateća dokumentacija i rasporedi budu u skladu sa Smjernicama za isplate i Pismom o finansijskim informacijama i isplatama; 
· Pregleda, verificira i obrađuje zahtjeve za plaćanje troškova vezanih za Projekat zajedno sa Koordinatorom projekta; 
· Pregleda i verificira da fakture i prateća dokumentacija budu u skladu sa uslovima ugovora prije izvršenja plaćanja (ugovori, garancije, isporuke, izvještaji o prihvatanju itd.); 
· Osigurava da se tačni računovodstveni zapisi i sistemi redovno ažuriraju; 
· Priprema kvartalne povremene nerevidirane finansijske izvještaje (IUFR), uključujući mjesečne, polugodišnje i godišnje obračune troškova sa analizom odstupanja; 
· Razvija i implementira pravila i propise interne kontrole, te po potrebi ažurirati dio FM u Priručniku za operacije Projekta; 
· Priprema obračun plata osoblja (za osoblje angažovano kao konsultanti, ako ih ima); 
· Uspostavlja i održava komunikaciju sa revizorima tokom procesa godišnje revizije Projekta; 
· Pregleda i prati realizaciju preporuka iz revizorskih izvještaja – internih i eksternih; 
· Pregleda finansijske aspekte tenderske dokumentacije; pravovremeno dostavlja inpute za pripremu uslova plaćanja u ugovorima; osigurava usklađenost sa budžetom projekta; 
· Obavlja sve druge aktivnosti u vezi sa implementacijom Projekta koje dodijeli Koordinator projekta.

Trajanje
Specijalista za finansijsko upravljanje će biti angažiran na puno radno vrijeme. Očekuje se da će pružanje usluga na Projektu pravedne tranzicije započeti u 01.06.2026. godine i da će trajati pet godina ili do kraja Projekta ukoliko isti bude produžen.
 Zahtjevi za izvještavanjem
Zahtjevi za izvještavanje detaljnije će biti opisani u protokolu kojim se uređuju odnosi između Ministarstva i Jedinice. Specijalista za finansijsko upravljanje će direktno izvještavati Koordinatora projekta i/ili Ministarstvo, odnosno Svjetsku banku, kako bude definisano u spomenutom protokolu. 

Potrebna iskustva i kvalifikacije Specijaliste za finansijsko upravljanje
[bookmark: _GoBack]Specijalista za finansijsko upravljanje treba ispunjavati sljedeće uslove:
• Završen prvi ciklus visokog obrazovanja odnosno VSS iz oblasti ekonomije ili finansija;
• najmanje 5 godina relevantnog radnog iskustva u finansijskom upravljanju;
• iskustvo i znanje u implementaciji razvojnih međunarodnih projekata i programa;
• iskustvo u uspješnom radu s različitim dionicima, uključujući visoko rangirane državne službenike i osoblje  drugih ministarstava i lokalnih vlasti, privrednih društava (po mogućnosti u sektoru klimatskih promjena) i međunarodnih organizacija;
• sposobnost  rada u timovima;
• znanje pisanog i govornog engleskog i lokalnog jezika te naprednih računarskih vještina.
Doprinos Federalnog ministarstva energije, rudarstva i industrije
Ministarstvo će pomoći Specijalisti za finansijsko upravljanje da se iznajmi uredska infrastruktura, oprema i bude plaćen sredstvima Projekta za obavljanje njegovih zadataka.
Ministarstvo će osigurati usvojen protokol kojim će se regulisati odgovornost Ministarstava za implementaciju projekta, izvještavanje i komunikaciju i upravljanje učinkom osoblja Jedinice.
Naknada za Specijalistu za finansijsko upravljanje
Naknadu pregovara FMERI s odabranim Specijalistom za finansijsko upravljanje na osnovu opsega posla i raspoloživog budžeta.
Selekcija Specijaliste za finansijsko upravljanje
Specijalista za za finansijsko upravljanje će biti odabran u skladu s otvorenim konkurentskim postupkom odabira individualnih konsultanata kako je navedeno u Pravilniku o nabavkama Svjetske banke (Pravilnik o nabavkama Svjetske banke za zajmoprimce IPF-a, šesto izdanje, februar 2025.). Podneseni izrazi interesa bit će ocijenjeni primjenom sljedećih kriterija za ocjenjivanje:
· Opće iskustvo (40 bodova)
· Specifično iskustvo i vještine relevantne za zadatak (60 bodova)

